ევროპული საქართველოს მიერ შემუშავებულ დადგენილების პროექტთან დაკავშირებით:

· “ევროპული საქართველო”, რუსეთისთვის დამატებითი სანქციების დაწესების მავნე და პროვოკაციული ინიციატივით, რეალურად რუსულ სანქციებს იხმობს საქართველოში. 
· მათი სურვილია, ოკუპაციისთვის ფასი გადაიხადოს არა რუსეთმა, არამედ ეს ფასი გადაიხადოს ქართველმა ხალხმა, გადაიხადოს საქართველომ. მათ სურთ გაამრავლონ სიღარიბე, გაჭირვება, რათა ადვილად შეძლონ ხალხით მანიპულირება და როგორმე აუჯანყონ ხელისუფლებას, რადგან სხვა პოლიტიკური და ელექტორალური რესურსი, ხალხის ნდობა არ გააჩნიათ.
· საზოგადოებამ კარგად იცის, რომ ნაციონალურმა მოძრაობამ, ხელისუფლებაში ყოფნის დროს ერთხელ უკვე მოახერხა და ქვეყანას ჯერ ეკონომიკური სანქციები დაატეხა თავს, შემდეგ კი რუსულ ჯარს შემოუძღვა საქართველოში. 
· ახლაც, შეუძლებელია სხვა ახსნა მოვუძებნოთ ამ ინიციატივას, რომელიც, თითქოს რუსეთისათვის პრობლემების შემქნას ისახავ მიზნად, რეალურად კი რუსეთის მხრიდან საქართველოსთვის მძიმე ეკონომიკური სანქციების დაწესებისთვის არის გამიზნული. ისინი ამას სხვადქასხვა ფორმით, გამალებით ცდილობენ 21 ივნისიდან მოყოლებული.
· (რა თქმა უნდა, ახლაც კარგად აქვთ გააზრებული რას აკეთებენ, ამ უკიდურესად მავნე ინიციატივის ავტორებს. მათ სწორედ ამ შედეგების გამოწვევა სურთ, რაც ერთგვარი სამაგიეროს გადახდაა (ანგარიშსწორებაა) ქართველი ხალხისთვის, რომელმაც ეს ძალა 2012 წელს ხელისუფლებას ჩამოაშორა და უკვე მე-8 წელია, რევანშის შანსს არ აძლევს. )
· [bookmark: _GoBack]ჩვენს მთავრობას არ სჭირდება მავნებელი პოლიტიკური ძალის კარნახი, თუ როგორ უზრუნველყოს ჩვენი ეროვნული ინტერესების დაცვა. ჩვენ ყველა საერთაშორისო პლატფორმაზე მტკიცედ ვიცავთ ჩვენი ქვეყნის ინტერესებს, ქვეყანაში ვინარჩუნებთ მშვიდობას და ვაღწევთ ხელშესახებ პროგრესს, საგარეო პოლიტიკური ამოცანების გადაწყვეტის კუთხით.
· რა თქმა უნდა ჩვენ ამ კურსიდან გადახვევას არ ვაპირებთ და ევროპული საქართველოს მავნე ინიციატივას, ქართველი ხალხის, განსაკუთრებით, ქვეყნის გარეთ მცხოვრები ასობით ათასი ჩვენი თანამოქალაქის დასჯის შესახებ, საქართველოს პარლამნეტი მხარს არ დაუჭერს. 




დამატებითი ინფორმაციისთვის:

საერთაშორისო დღის წესრიგში რუსეთის მიერ საქართველოს აფხაზეთისა და ცხინვალის რეგიონების უკანონო ოკუპაციის საკითხის აქტუალიზაციის მიზნით
საქართველოს მთავრობის მუშაობაზე 
_______________
ქვეყნის სუვერენიტეტისა და ტერიტორიული მთლიანობის განმტკიცება, დეოკუპაცია და დევნილების დაბრუნება, რუსეთ-საქართველოს კონფლიქტის მშვიდობიანი გზით მოგვარება და ამ საკითხის საერთაშორისო დღის წესრიგში მუდმივად მაღალ დონეზე დასმა წარმოადგენს საქართველოს მთავრობის უმთავრეს პრიორიტეტს.
საქართველოს ტერიტორიების დეოკუპაციის მიზნის განხორციელების პროცესში, ჩვენი ამოცანაა, რომ რუსეთმა გადაიხადოს მაღალი პოლიტიკური ფასი საქართველოს ტერიტორიების ოკუპაციისთვის და ფაქტობრივი ანექსიისკენ გადადგმული ნაბიჯებისთვის და რუსეთ-საქართველოს კონფლიქტის თემა იდგას საერთაშორისო საზოგადოების ყურადღების ცენტრში. შესაბამისად, საქართველოს ხელისუფლება იყენებს ყველა დიპლომატიურ და სამართლებრივ ბერკეტს,რათა საერთაშორისო თანამეგობრობის მხრიდან განხორციელდეს ზეწოლა მოსკოვზე და რუსეთის ფედერაცია ანგარიშვალდებული გახადოს ცეცხლის შეწყვეტის შეთანხმების შეუსრულებლობაზე და საქართველოს ოკუპირებულ ტერიტორიებზე მიმდინარე უკანონო ქმედებებზე, მათ შორის, სიცოცხლისა და ადამიანის სხვა ფუნდამენტური უფლებების უხეშ დარღვევებზე. ამ პროცესში ჩვენ მჭიდროდ ვთანამშრომლობთ პარტნიორებთან როგორც ორმხრივ, ისე მრავალმხრივ ფორმატებში, რათა შესაძლებელი იყოს უშუალოდ რუსეთ-საქართველოს კონფლიქტის საკითხებთან დაკავშირებით ისეთი მექანიზმების ამოქმედება, რომლებიც შესაძლებელს ხდის რუსეთზე პოლიტიკურ ზეწოლას, იქნება ეს სხვადასხვა შემზღუდავი ზომები თუ რეზოლუციები.
საქართველოს მთავრობის ძალისხმევის შედეგად, ბოლო წლებში:
1) საქართველოს საკითხი მრავალგზის იქნა განხილული საერთაშორისო ტრიბუნებზე, მათ შორის:
· გაეროს უშიშროების საბჭოს ფარგლებში;
· ეუთოსა და ევროპის საბჭოს ფარგლებში;
· ევროკავშირისა და ნატოს ფარგლებში;
· მაღალი დონის ორმხრივ პოლიტიკურ დიალოგებში, მათ შორის: აშშ-თან, დიდ ბრიტანეთთან, საფრანგეთთან და გერმანიასთანსტრატეგიული დიალოგის ფორმატებში.
2) პირველად ამოქმედდასაერთაშორისო შემზღუდავი ზომებიოკუპირებულ ტერიტორიებთან მიმართებაში:
· 2017 წელს აშშ-მა მიიღო უპრეცედენტო გადაწყვეტილება და ფინანსური შეზღუდვები დაუწესა არაღიარების პოლიტიკის დამრღვევ სახელმწიფოებს. ბოლო სამი წელია აშშ-ი ყოველწლიურად იღებს კანონს, რომელიც კრძალავს ასეთიქვეყნების დაფინანსებას.
· 2018 წელს ლიეტუვამ შემზღუდავი ზომებიდააწესა ოთხოზორია-ტატუნაშვილის სიაშიშესული პირების მიმართ, რაც ასევე იყო უპრეცედენტო ხასიათის გადაწყვეტილება ჩვენი პარტნიორი ქვეყნის მხრიდან.
· ამ მხრივ აღსანიშნავია ასევე ევროპარლამენტის რეზოლუცია, რომელიც მოუწოდებს წევრ ქვეყნებს და ევროკავშირის საბჭოს, შესაბამისი სანქციები დაუწესონ სიაში შესულ პირებს; ირლანდიის პარლამენტის რეზოლუცია, რომელიც მოუწოდებს ირლანდიის მთავრობას შესაბამისი შემზღუდავი ზომების დაწესებისკენ;აშშ-ის კონგრესის მიერ წარდგენილი რეზოლუცია, რომელიც ითვალისწინებს აშშ-ის პრეზიდენტის მიერ სანქციების დაწესებას ოკუპირებულ ტერიტორიებზე ადამიანის უფლებების უხეში დარღვევის გამო; კანადის პარლამენტის ანგარიში, სადაც ხაზგასმულია რეკომენდაცია აღმასრულებელი ხელისუფლების მიმართ, რომ სანქციები გაავრცელოს საქართველოს წინააღმდეგ აგრესიის განხორციელებაში, მათ შორის, ადამიანის უფლებების უხეშ დარღვევაში ბრალდებულ პირთა მიმართ.
3) ამოქმედდა ახალი პოლიტიკური ზეწოლის ინსტრუმენტები - საგრძნობლად გაიზარდა როგორც საერთაშორისო ორგანიზაციების, ისე პარტნიორი ქვეყნების მიერ რუსეთ-საქართველოს კონფლიქტის თემაზე მიღებული რეზოლუციების, გადაწყვეტილებებისა და ანგარიშების რაოდენობა.
გაჩნდა ახალი, უძლიერესი შინაარსის მქონე საერთაშორისო დოკუმენტები, მაგალითად, როგორიცაა:
· ევროპის საბჭოს მინისტრთა მოადგილეების კომიტეტის გადაწყვეტილება, რომელიც პირველად 2014 წელს იქნა მიღებული. გადაწყვეტილება  ყოველწლიურადმიიღება დახაზს უსვამს რუსეთის პასუხისმგებლობას და ეფექტურ კონტროლს ოკუპირებულ ტერიტორიებზე. 
· გაეროს ადამიანის უფლებათა საბჭოს რეზოლუცია, რომელიცპირველად 2017 წელს იქნა მიღებული. გადაწყვეტილება  ყოველწლიურადმიიღება დახაზს უსვამს ოკუპირებულ ტერიტორიებზე ადამიანის უფლებათა დაცვის საერთაშორისო მექანიზმების წვდომის აუცილებლობას.
· გაეროს ადამიანის უფლებათა უმაღლესი კომისრის ანგარიში ოკუპირებულ ტერიტორიებზე ადამიანის უფლებების საკითხზე, რომელიც 2017 წლიდან მიიღება.
· ეუთოს მეგობართა ჯგუფის ერთობლივი განცხადებარუსეთ-საქართველოს კონფლიქტზე,რომელიცპირველად 2016 წელს იქნა მიღებული. განცხადებაყოველწლიურადმიიღება დახაზს უსვამსოკუპირებულ ტერიტორიებზეშექმნილ ურთულეს ვითარებას.
· აშშ-ის მიერ მიღებული „საქართველოს მხარდაჭერის აქტი“, რომელიც პირველად 2019 წელს მიიღო წარმომადგენელთა პალატის საგარეო ქმედებათა კომიტეტმა. აქტი შეიცავს უძლიერეს ფორმულირებებს და ითვალისწინებს აშშ-ის პრეზიდენტის მიერ შემზღუდავი ზომების დაწესებასოკუპირებულ ტერიტორიებზე ადამიანის უფლებათა დარღვევებში პასუხისმგებელ პირებზე.
· ირლანდიის სენატის რეზოლუცია საქართველოს ტერიტორიული მთლიანობის მხარდაჭერის შესახებ, რომელიც 2019 წელს იქნა მიღებული და ირლანდიის მთავრობას მოუწოდებს ოთხოზორია-ტატუნაშვილის სიაში შესულ პირებზე სანქციების ამოქმედებისაკენ.
· 2018 წლიდან დაიწყო ოკუპირებულ ტერიტორიებზე არსებული ვითარების ასახვა დიდი ბრიტანეთის საგარეო და თანამეგობრობის ოფისის ანგარიშში„ადამიანის უფლებები და დემოკრატია“.
საქართველოს მთავრობის საერთაშორისო აქტივობებზე ნათლად მეტყველებს ციფრები და სტატისტიკაც:

	დოკუმენტის დასახელება
	სტატისტიკა

	
	2012 წ-მდე
	2012 წ-ის შემდეგ

	გაეროსგენერალურიასამბლეისრეზოლუცია
„აფხაზეთიდან, საქართველოდაცხინვალისრეგიონიდან/სამხრეთოსეთი, საქართველოიძულებითგადაადგილებულპირთადალტოლვილთასტატუსისშესახებ“
	5
	7

	გაეროს გენერალური მდივნის ანგარიში
„აფხაზეთიდან, საქართველო და ცხინვალის რეგიონიდან/სამხრეთ ოსეთი, საქართველო იძულებით გადაადგილებულ პირთა და ლტოლვილთა სტატუსის შესახებ“
	1
	8

	გაეროს ადამიანის უფლებათა საბჭოს რეზოლუცია
„თანამშრომლობა საქართველოსთან“
	0
	3

	გაეროს ადამიანის უფლებათა უმაღლესი კომისრის ანგარიში
„თანამშრომლობა საქართველოსთან“
	0
	2

	ევროპის საბჭოს მინისტრთა მოადგილეების კომიტეტის გადაწყვეტილება
„ევროპის საბჭო და კონფლიქტი საქართველოში“
	0
	6

	ევროპის საბჭოს გენერალური მდივნის კონსოლიდირებული ანგარიშები
„კონფლიქტი საქართველოში“
	6
	13

	ეუთოში საქართველოს მეგობართა ჯგუფის განცხადებები
	0
	4

	ეუთოს საპარლამენტო ასამბლეის დეკლარაციები
	1
	7

	ეუთოს საპარლამენტო ასამბლეის რეზოლუციები
	1
	7



საერთაშორისო თანამეგობრობის ასეთი მხარდაჭერა და მტკიცე პოზიცია საქართველოს საკითხებზე, ბუნებრივია, არის სწორედ საქართველოს მთავრობისა და მთელი დიპლომატიური სისტემის ინტენსიური და თანმიმდევრული მუშაობის შედეგი. შესაბამისად, კონფლიქტის თემა  მუდმივად დგას საერთაშორისო დღის წესრიგში.
ამ ფონზე, საქართველოს მთავრობის კრიტიკა და სპეკულაცია, თითქოს საერთაშორისო რადარებიდან გამქრალია საქართველოს საკითხი და ოკუპაციის თემა, ემსახურება მხოლოდ და მხოლოდ სხვადასხვა პოლიტიკური ძალების კერძო ინტერესებს და პოლიტიკურ დღის წესრიგს.  



